
GOUVÈNÈ CUOMO ANONSE SUNY'S COLLEGE OF NANOSCALE SCIENCE AND ENGINEERING PRAL 

TRANSFÒME ANSYEN BILDING KODAK NAN ROCHESTER NAN YON SANT FABRIKASYON PWODI SOLÈ 

AK DEVLOPMAN TEKNOLOJI 

 

Epitou CNSE achte epi relokalize aktif konpayi enèji solè SVTC Silicon Valley yo, nan kad yon inisyativ 

$100M ki pral kreye plis pase 100 djòb wot teknoloji epi pozisyone New York kòm lidè nasyonal la nan 

teknoloji solè inovatè. 

 

Gouvènè Andrew M. Cuomo te anonse jodi a SUNY’s College of Nanoscale Science and Engineering 

(CNSE) pral revitalize yon bilding sal steril vid Kodak nan Rochester atravè transfòmasyon li nan yon 

Enstalasyon Devlopman Fabrikasyon Fotovoltayik ak Teknoloji CNSE (Photovoltaic Manufacturing and 

Technology Development Facility, CNSE MDF) ki se premye nan kategori sa, pou fotovoltayik silikòn 

kristalin, nan kad yon inisyativ $100 milyon ki pral atire djòb ak konpayi enèji solè nan Greater Rochester 

Area. Efò sa gen ladan tou acha ak relokalizasyon nan CNSE MDF a aktif yon konpayi fabrikasyon pwodi 

solè ki te sitiye anvan sa nan Silicon Valley. 

 

“Pwojè sa pou transfòme yon bildin Kodakv vid nan yon enstalasyon fabrikasyon pwodi solè ak 

devlopman teknoloji, ki se premye nan kategori sa, kreye yon presedan pou envestisman fiti nan endistri 

vèt sa nan Eta New York,” te deklare Gouvènè Cuomo. “Non sèlman pwojè sa kreye plis pase 100 djòb, 

men li oral atire lòt envestisman konpayi nan monn lan epi akselere devlopman ak itilizasyon nou fè ak 

enèji solè. Pou fini, sa vle di devlope ekonomi enèji pwòp nou, amelyore anviwonman nou, epi kreye 

djòb vèt pou Nouyòkè nan Rochester ak nan tout eta a.” 

 

Gouvènè Adjwen Robert Duffy te di konsa, “Inisyativ sa, Gouvènè Cuomo ak patenè nou yo nan College 

of Nanoscale Science and Engineering ap pilote a, pral mete Rochester ak rejyon Finger Lakes la devan 

sèn inovasyon teknoloji nan sèkte enèji solè a. Grasa ankourajman kreyasyon djòb ak pwomosyon 

vitalite ekonomik, plan sa se yon bèl egzanp vizyon Gouvènè a pou rekonstwiksyon ekonomi a nan 

upstate New York. Anons jodi a se yon lòt pa annavan enpòtan pou ekonomi inovasyon rejyon an epi li 

voye yon mesaj klè ki di New York louvri pou biznis.” 

 

Vis-Prezidan ak Direktè Jeneral CNSE, Dr. Alain Kaloyeros te di konsa, “Sipòte momentòm akselere plan 

direktè otowout enèji ak inisyativ NY-SUN Gouvènè Andrew Cuomo a, kreyasyon CNSE’s PV 

Manufacturing and Technology Development Facility nan ansyen bilding KODAK la pral agrandi plis 

ankòt inisyativ nanoteknoloji kap devlope nan New York la epi pote djòb wot teknoloji ak konpayi enèji 

solè modèn ak teknoloji nan Rochester. Anons sa soutni rekonesans New York antanke lidè nasyonal nan 

komèsyalizasyon ak depwaman teknoloji pwòp enpòtan, tankou solè, ki bay gwo avantaj pou fiti enèji, 

anviwonman ak ekonomi nou.” 

 

Lidè Majorite Asanble Joseph Morelle te di konsa, “Envestiman plizyè milyon dola sa nan ekonomi 

Rochester pral ede nou kreye plis pase yon santèn nouvo bon djòb, epi stimile plis kwasans ekonomik 

nan tout rejyon an. Mwen felisite Gouvènè Andrew Cuomo ak patenè nou yo nan CNSE dèske yo 

rekonèt potansyalite Rochester. Inisyativ enpòtan konsa kontinye akselere efò nou nan tabli Rochester 

ak Finger Lakes Region kòm yon lidè mondyal nan devlopman teknoloji pwòp dirab.” 

 

Senatè Joseph Robach te di konsa, “Anons jodi a kontinye apiye l sou long iswta ki fè fyète Rochester 

kòm lidè inovasyon ak envansyon nan tout Eta New York. M aplodi desizyon Gouvènè Cuomo a pou l 

envesti nan teknoloji vèt dirab ki pral amelyore pwodiktivite ak sante Nouyòkè, pandan l ap kreye bon 

jan kalite djòb epi ede amelyore lavi moun nan kominote Rochester a.” 

 

Premye inisyativ nan kad pwojè a pral relokalize yon eleman enpòtan nan inisyativ U.S. Department of 

Energy’s (DOE) SunShot la soti nan California’s Silicon Valley pou ale nan Upstate New York, sa ki pral 

pozisyone New York kòm lidè nasyonal rekoni an nan akselerasyon devlopman ak itilizasyon enèji solè 

nan tout peyi a. 

 

Renovasyon ap fèt pou transfòme bilding 57.000 pye kare a ki nan 15 Canal Landing Boulevard nan Canal 

Ponds Business Park, ki te gen ladan enstalasyon jè lank MEMS Kodak anvan li te fèmen nan mwa oktòb 

lane pase. Inisyativ la pral pèmèt kreyasyon plis pase 100 djòb wot teknoloji epi gen ladan amenajman 

yon sal blanch modèn 20.000 pye kare. Yo prevwa ouvèti li fen otòn. 

 

Nan kad pwojè a, plis pase $19 milyon nan zouti ak ekipman dènye kri SVTC te itilize anvan sa, yon 

konpayi enèji solè ki baze nan Silicon Valley, sp relokalize nan CNSE MDF epi pral fòme fondasyon liy 

devlopman fabrikasyon an, si se rezilta akizisyon aktif SVTC CNSE fè yo. Depatman DOE a bay apeprè $11 

millyon nan finansman cash pou sipòte apwovizyònman ak enstalasyon zouti ak ekipman wot teknoloji, 

ak envestisman patenè prive ki sipoze depase $65 milyon pou sipòte devlopman ak operasyon CNSE 

MDF a. 

 

Pou sipòte pwojè a, Eta New York pral envesti $4,8 milyon atravè New York State Energy Research and 

Development Authority (NYSERDA) a. Envestisman eta a pral ale nèt nan CNSE; ankenn konpayi prive pa 

pral resevwa lajan eta a nan kad inisyativ la. 

 

Enstalasyon premye sèvis konplè kolaboratif sektè enèji solè a la pou devlope silikòn kristalin, ouben 

teknoloji c-Si. CNSE MDF a pral founi yon gam sèvis ak ekipman, tankou liy fabrikasyon konplè, aksè nan 

zouti endividyèl, sekirize espas fab pou zouti propryetè itilizatè epi pilote sèvis pwodiksyon nan yon 

anviwonman sekirize pwopriyete entèlektyèl (IP).  

CNSE MDF a pral atire konpayi endistri solè nan New York pou jwenn yon resous modèn ki pral diminye 

anpil anpil kou, tan ak risk ki asosye ak pasaj nan teknoloji solè novatè soti nan rechèch pase nan 

kabrikasyon komèsyal fotovoltayik silikòn kristalin. Li pral jwe tou yon wòl enpòtan nan efò nasyonal la 

pou devlope yon endistri fabrikasyon PV solid, epi sèvi pou akselere ak itilize enèji solè nan kay ak biznis 

nan tout peyi a.  

 

Ak enfliyans modèl patenarya endistri-inivèsite piblik CNSE a itilize pou atire prensipal konpayi nan sektè 

nanoteknoloji a, CNSE MDF pral founi yon anviwonman kooperatif kote patisipan antreprene yo ka 

jwenn aksè nan ekipman fabrikasyon dènyè kri ak espètiz pwodiksyon. Li pral pèmèt tou edikasyon ak 

fòmasyon pou sipòte espansyon travayè kalifye ki nesesè nan sektè fabrikasyon PV ameriken an. 

 

Kreyasyon MDF pou teknoloji c-Si PV pral tou konplete ak ogmante kapasite ak espètiz U.S. Photovoltaic 

Manufacturing Consortium (PVMC) nasyonal la, ki gen syèj sosyal li nan CNSE nan kad inisyativ DOE’s 

SunShot la. Nan fè sa, PVMC ap alatèt efò nasyonal pou redui depans sistèm enèji solè enstale ant $5 

pou chak wat ak mwens pase $1 pou chak wat sou pwochen 10 ane yo. 

